Joavku diehtojuohkimii unnitlogugielain: fierpmádat ságastallamii ja doaibmabáiki
Duogáš 
Gielddalihttu Norrbotten čohkke jagi 2006 rájis ovddasteddjiid gielddain, Eanadikkis, Leanastivrras, Sámedikkis ja unnitloguorganisašuvnnain ságastallandihte got unnitlogupolitihkka galgá hábmejuvvot ja jođihuvvot Norrbottenis. 
Jagi 2000 ásahuvvui unnitlogugiellaláhka Ruoŧas.  Dat dovddasta vihtta náššuvnnalaš unnitloguid mat leat čadnon unnitlogugielaide suomagiella, jiddisch, romani-chib, meänkieli ja sámegiella. Sámegiella, suomagiella ja meänkieli leat nannoseappot geográfalaččat čadnon go diet guokte eará gielaid. Danin addet lágat eanet detálljerejuvvon vuogi mielde njulgosa olbmuide geavahit dáid golbma gielaid oktavuođain báikkalaš eiseválddiiguin ja duopmostuoluiguin (SFS 1999:1175 och SFS 1999:1176). Sámegiela geográfalaš guovlu leat Árjepluovve, Jiellevárri, Johkamohkki ja Girona gielddaid. Suomagiela ja meänkieli hálddahusguovlu leat Háparántti, Jiellevári, Girona, Bájila ja Badjedurdnosa gielddat. Álbmotlahttus lea vuoigatvuohta lága mielde oažžut njálmmalaš dieđu sámegielas, suomagielas ja meänkielis jus ášši guoská sutnje. Ovdaskuvladoaibma ja boarrasiddikšu galget jus gáibiduvvo jođihuvvot oasálaččat dehe ollislaččat sámegielas, suomagielas dehe meänkielis. Earret gielddat leat muhtin vissa eiseválddit, ovdamearkka dihte Skuvladoaimmahat, geat heivejit iežaset doaimmaid lága mielde. 
Unnitlogugiellalága geavaheami oktavuođas leat gielddat, Leanastivra ja Eanadiggi gávnnahan ahte lea buorre juohkit vásáhusaid ja evttohit praktihkalaš doaibmabidjosiid fállandihte olbmuide buoret bálvalusa unnitlogugielas. Danin leat Ruoŧasuopmelaččaid riikkalihttu ja Ruoŧa Duortnusleagilaččaid Riikkalihttu mielde siviila servodagas. Sámediggi maiddái oassálastá bearráigeahččin sámi beroštumiin ja náššuvnnalaš eiseváldin mas lea hárjáneapmi unnitlogupolitihkas. 
Joavkkus leat guokte váldodoaimma: vuosttažettiin joavku fállá fierpmádaga sierralágán organisašuvnnaide Norrbottenis fáttain unnitlogugiella ja unnitlogupolitihkka. Muhtomin sáhttet olbmot fuomašuhttit joavkku earenoamáš gažaldahkii dehe  muitalit vásáhusaid maid sii lea čađahan. Nubbi lea ahte joavku stivre prošeavtta mii lea jođus gaskal njukčamánu ja juovlamánu 2008 diehtojuohkindoaimma siskkobealde. 
Manin diehtojuohkindoaibma? 

Dađi mielde go sáhka unnitlogugielaid birra lassánii bođii ovdan ahte gávdnui dárbu buoridit gielddalaš diehtojuohkindoaimma unnitlogugielain. Vuolginčuoggá leai ahte olbmot, beroškeahttá vuoigatvuođas, hárvvuin geavahedje sámegiela, suomagiela dehe meänkieli go válde oktavuođa gielddaiguin. Dávjá lea oaidnu ahte olbmot eai oainne eatnigiellaset eiseváldegiellan man sáhttá geavahit almmolaš oktavuođain. Olbmot sáhttet maiddái leahkit eahpesihkkárat jus virgeolmmoš jur duođaš ipmirda ášši jus dat buktojuvvo ovdan eará gielas. Jus álbmotlahtut galget geavahisgoahtit unnitlogugielaid fertejit gielddat álgit fállat gielaid ja čájehit ahte eará gielat go ruoŧagiela leat vejolaččat eiseváldeoktavuođas. Muhtin olbmot gal sáhttet oaivvildit ahte unnitlogugielaid loktendoaibma lea rohkkes bargu danin go lea bággu rievdadit olles kultuvrra got dán rádjái lea geavahan giela: ođđa geavahansuorggit sámegillii, suomagillii ja meängillii Ruoŧas vihahuvvojit. 
Manin gielddat galget geavahit unnitlogugielaid?

Gávdnojit guokte váldoágga unnitlogugielaid geavaheapmái gielddalaš eiseváldedoaimmas: buoriduvvon bálvalus álbmotlahtuide ja symbolaárvu. Gávdnojit olbmot geat dovdet iežaset eanet oadjebasat eatnigielain go ruoŧagielain. Daidda olbmuide lea mihá geahppasit go virgeolbmot dehe fuolahusolbmot hálddašit dan olbmo giela. Symbolaárvu lea go eiseválddit dohkkehit unnitlogugielaid gávdnama ruoŧa servodagas. Čalmmostahttit eará gielaid go ruoŧasgiela lea ahte čájehit makkár ruoŧa servodat jur duođas lea. 

Gielddalihttu Norbottena joavku unnitlogugielaide oaivvilda ahte máŋggagielatvuohta  mii gávdno leanas lea lassiárvu. Danin gielddat doivot ahte máŋggagielatvuohta  galgá nagodit váldit dan saji man láhka addá ja áinnas vel stuorit saji nu ahte lunddolaččat báidná almmolaš oktavuođaid. Diehtojuohkindoaibma lea oaivvilduvvon unnitlogugielaid ságasteddjiide, gielddaide ja olbmuide vai sáhka unnitlogugielaid birra ovdánahttojuvvo. 
